
				এই পাতাটির মুদ্রণ সংশোধন করা প্রয়োজন। 
মিঃ আর-কে দাশ, বি-এ, বিদ্যাবিনোদ, সাহিত্য-সরস্বতী, বার-এটু-ল।
শ্ৰীযুক্ত রমণীকান্ত দাশের পিতা ৮নবুকান্ত দাশ ময়মনসিংহ জেলার বীরসিংহ গ্রামের অধিবাসী ছিলেন। রমণীকান্ত তাহার তৃতীয় পুত্র। ১৮৭৪ খৃষ্টাব্দের ৭ই সেপ্টেম্বর তিনি জন্মগ্রহণ করেন। র্তাহার মাতা পূৰ্ণিমা দেবী ৬/পদ্মলোচন গুহের সপ্তম কন্যা ছিলেন। তিনি অত্যন্ত ধৰ্ম্মপরায়ণ মহিলা ছিলেন । এই বংশের ‘রায়” উপাধি কালক্ৰমে লোপ পায়। এই বংশ বীরসিংহ হইতে টাঙ্গাইল মহকুমার বহুড়িয়াতে যাইয়া বাস করেন। ইহার জ্যেষ্ঠ ভ্রাতা শ্ৰীযুক্ত ভবানীকান্ত দাশ। ধুবড়ির গভর্ণমেণ্ট প্লীডার। কনিষ্ঠ ভ্রাতা শ্ৰীযুক্ত নীলকান্ত দাশ বারাকপুরের ডাক্তার। রমণীকান্ত ফরিদপুর জেলার মাণিকদহের জমিদার শ্ৰীযুক্ত বিপিনবিহারী রায়ের একমাত্ৰ কন্যাকে বিবাহ করেন। কলিকাতা বিশ্ববিদ্যালয় হইতে ১৮৮৯ খৃষ্টাব্দে বি-এ পাশ করিয়া তিনি ইংলণ্ডে যান এবং কিছুকাল ক্যান্বিজ বিশ্ববিদ্যালয়ে পাঠ করেন। ১৯০১ সালে তিনি লিনকন্স ইন হইতে ব্যারিষ্টারী পরীক্ষায় উত্তীর্ণ হইয়া ঐ বৎসর আগষ্ট মাসে কলিকাতা হাইকোর্টে ব্যারিষ্টারী আরম্ভ করেন।
তিনি ইংরাজী ও বাঙ্গালা ভাষায় আইন ও সাহিত্য সম্বন্ধে অনেক— গুলি পুস্তক লিখিয়াছেন। কয়েক বৎসর যাবৎ তিনি দুইখানি মাসিক পত্রের সম্পাদক ছিলেন। তাঁহাকে প্রায়ই কলিকাতা বিশ্ববিদ্যালয় ও ঢাকা বিশ্ববিদ্যালয়ের আইনের পরীক্ষক করা হইয়া থাকে। তিনি অনেক কাগজে চিন্তাশীল প্ৰবন্ধাদি লিখিয়া থাকেন। তঁহার সাহিত্য সুরাগের

